
Студиите за непобитното постоење на социјалната клима во 
секоја работна средина,недвосмислено упатуваат на сознанијата дека 
карактеристиките на било која стопанска, здравствена, услужна, влад- 
ина, војничка, образовна... средина ce главните детерминанти на специ- 
фично создадената социјална клима [1,2,3,4,5]. Овие истражувачи 
феноменот на социјалната клима, го дефинираат врз база на три 
пообемни подрачја на социјално-средински димензии - интерперсон- 
ални односи; личен развој или ориентација кон работните задачи и 
цели; структура на организацијата или систем на одржување и измени 
[6,7,8].

Димензиите на интерперсоналните односи претставуваат:
• Ангажираноста (Ан),
• Кохезијата помеѓу соработниците (КС), и
• Поддршката од страна на раководството (ПР).
Проценката на овие димензии го определува степенот на заин-

тересираност и одговорност на вработените кон своите работни мес- 
та, пријателското расположение кон другите и давањето на взаемна 
поддршка, како и поддршката на раководството и поттикот кон вза- 
емна соработка.

Димензиите на личниот развој или ориентацијата кон целите и 
задачите претставуваат:

• Автономијата (Ав),
• Ориентацијата на задача (0 3 ) , и
• Работниот притисок (РП).
Нивната процена го означува степенот до кој:
• Вработените ce охрабрени да бидат самодоволни и да донесу- 

ваат самостојни одлуки,
• Е нагласено доброто планирање, успешноста и исполнувањето 

на работните обврски, и

• Високите работни барања и временскиот притисок доминираат 
во работното миље.

Во димензиите на системот на одржување и измена спаѓаат:
• Јасноста на работните цели и задачи (Ј),
• Контрола од страна на раководството (KP),
• Иновации (И), и
• Физичкиот конфорт (ФК).
Со нивната процена ce определува степенот до кој:
• Вработените имаат јасна претстава за работните обврски, 

правилата, прописите и очекувањата од работата,
• Раководството применува прописи и правила за контрола на 

вработените,
• Ce нагласени разновидноста, измените и новите пристапи, и
• Физичките услови придонесуваат кон создавање на пријатна 

работна средина.
Социјално-срединските димензии креирајќи меѓусебни комби- 

нации и интеракции ja профилираат „личната карта“ насловена како 
социјална клима. Значителен број студии ги проучуваат карактерис- 
тиките на социјалната клима во образовната средина и ce фокусираат 
на перцепдиите на учениците, училишно-советодавните одбори, нас- 
тавниот кадар и директорите во основните и средните училишта и на 
студентите и наставниот персонал на факултетите и универзитетите. 
Извршените истражувања во училишната средина идентификувале 
значајни разлики во социјалната клима создадена во училиштата кои 
меѓусебно значајно ce разликувале во поглед на големината, нивото 
на образование што ce стекнува по нивното завршување и локација- 
та [5,9]. Добиените резултати укажале дека помалите, основните, при- 
градските и селските училишта ce карактеризираат со поповолна со- 
цијална клима во споредба со поголемите, средните и градските 
училишта. Поспецифично, наставниот кадар во првата група училишта 
соопштил за поголема ангажираност, кохезија, поддршка, автономи- 
ја, ориентација на задачи, јасност на работните цели, иновативнист и 
пониски работни барања и контрола од страна на претпоставените. 
Овие резултати ce базирани на утврдените разлики помеѓу двете групи 
училишта, што доведуваат до поголема можност за креирање поблис- 
ки интерперсонални односи и релации со учениците и наставниот кадар 
во првата група училишта.

За разлика од наставниот кадар во првата група училишта, 
нивните директори ja перцепирале социјалната клима со помала ко- 
хезија, автономија, иновативност, a со повисоки рабтни барања и кон- 
трола од страна на претпоставените. Резултетите укажале дека овие

карактеристики на социјалната клима биле особено нагласени од 
страна на директорите во вторат група училишта. Директорите вк- 
лучени заедно со избрани родители и наставници во училишно-сове- 
тодавните одбори известиле за слични перцепции на социјалната кли- 
ма, што ce должат на релативно помалото влијание кое тие го имале 
во овие одбори [10]. Резултатите од публикациите во областа на по- 
високото образование, идентификувале некои проблеми поврзани со 
работните места на факултетите и универзитетите, a што ce рефлек- 
тирале во извесен степен неповолно врз перцепциите на социјалната 
клима кај наставниот персонал и студентите [11,12,13].

Иако многу публикации од областа на образованието ce бази- 
рани на методи кои ce усогласени во примената на само-извештаите 
на социјалната клима од страна на субјектите, сепак постојата експер- 
иментални и предиктивни студии кои го потврдуваат сознанието дека 
варијациите во работната средина и клима ги афектираат работното 
задоволство и ефикасноста [14,15,16,17]. Во работните средини со по- 
развиена клима на подршка каде преовладува партиципативното 
раководење, придавање на поголема важност на индивидуалниот 
развој и помалку формализираните постапки, поголемо е и работно- 
то задоволство. Исто така и работните средини во кои постои поголе- 
ма автономност на вработените, јасност на работните обврски и 
прописи, ефикасност во извршувањето на редовните и зголемените 
задолженија, воведување на иновации и пријатно работно 
опкружување, ce карактеризираат со поголемо работно задоволство 
[18,19,20].

Многу истражувачи ja проучувале поврзаноста на социјалната 
клима во основното и повисокото образование со работното задовол- 
ство кај наставниот кадар [14,21,22]. Нивните резултати добиени за 
образовната средина ce потврдени како општоважечки и за вонобра- 
зовната, укажувајќи дека високиот степен на работно задоволство е 
асоциран, во најголема мера со зголемената поддршка што на 
вработените им ja даваат нивните претпоставени и соработници како 
и со присуство на другите показатели на социјалната клима во поволен 
степен.

Некои студии укажале дека социјалната клима во институциите 
на пониското образование може да ги афектира создадената клима за 
учење во одделенијата и постигнувањата на учениците [23,24]. Орга- 
низацискиот контекст на овие институции, доколку го нагласува пар- 
тиципативниот стил на учење наместо структурираниот, ќе резултира 
во одделенијата со помала контрола на учениците од страна на нас- 
тавниците. Постигнувањата на учениците ce резултат на квалитетот

на наставниот процес и работното задоволство што го доживува нас- 
тавниот кадар во соодветната институција.

Во тековната студија е истражувана поврзаноста помеѓу соци- 
јалната клима и работното задоволство кај вработените во една 
училишна средина. Социјалната клма беше идентификувана со соци- 
јално-срединските димензии на образовната средина и со два индекса 
на работни односи (ИРО) и работни стресори (ИРС) од кои првиот е 
комбинација од димензиите ( Ан + КС + ПР ), a вториот од ( РП + KP 
како и Ав* + Ј* кои ce обратно бодувани). Во училишната работна сре- 
дина, влијанието на социјалната клима беше проценувано од аспект на 
степенот на работното задоволство кај вработените. Тоа произлезе 
од очекувањето дека во образовната средина, социјалната клима веро- 
јатно ce карактеризира со изразеност во поволен степен на персонал- 
ниот, интерперсоналниот и структуралниот контекст на работата што 
би имало за последица повисок степен на ефикасност и работно задо- 
волство.

Постигнувањата на учениците беа третирани како индиректен 
резултат од социјалната клима која претходно извршила директно вли- 
јание врз ефикасноста и работното задоволство на вработените. Во 
студијава е застапено сваќањето за работното задоволство како афек- 
тивна реакција на вработените поединци на нивната работна средина 
и гледиштето за детерминираноста на ефикасноста и работното задо- 
волство со интеракцијата вработени-работна средина [25,26,27]. 
Општите, комбинираните и специфичните социјално-средински ди- 
мензии на климата имаа особен третман на детерминанти на работ- 
ното задоволство во училишната работна средина.

Базирајќи ce на такви сваќања, беа поставени три општи и десет 
специфични хипотези. Општите хипотези постулираа значајна 
поврзаност помеѓу општите и комбинираните два индекса од димен- 
зии на социјалната клима и степенот на работно задоволство. Тие 
тврдења поаѓаа од очекувањата дека поволно изразените димензии на 
климата и на ИРО и ИРС, значајно ги зголемуваат ефикасноста и 
работното задоволство кај вработените, a со тоа влијаат врз оствару- 
вање на значајни постигнувања кај учениците.

Специфичните хипотези постулираа значајна поврзаност помеѓу 
мерките на работно задоволство и секоја од десетте социјално-средин- 
ски димензии на социјалната клима:

1. Ан
2. КС
3. ПР
4. Ав
5. 0 3

6. РП
7. J
8. KP
9. И

10. ФК.
Специфичните хипотези ce базираа на очекувањето дека 

вработените кои ќе ги проценуваат димензиите со повисоки оцени, a 
само шестата и осмата димензија со пониски оцени, ќе доживуваат 
работно задоволство во поголем степен, како и vice versa.

Метод

Испитаници
Истражувањето беше спроведено на пригоден примерок кој оп- 

фати вкупно 40 испитаници (8 мажи и 32 жени) вработени во О.У. 
„Љубен Лапе “ од Скопје. Од испитаниците, 37 припаѓаа на наставниот 
кадар од кој 25 беа предметни наставници, еден извршител на функци- 
јата заменик директор, еден воспитувач, 11 одделенски наставници 
како и по еден училишен психолог, педагог и библиотекар. Предмет- 
ните наставници изведуваа настава по предметите: ликовно воспиту- 
вање (1), географија (2), математика (1), ОТП (2), историја (1), 
физичко воспитување (3), биологија (1), германски јазик (1), фран- 
цуски јазик (1), музичко воспитување (2), англиски Јазик (2), македон- 
ски јазик (6) и физика (2). Возраста на испитаниците беше од 28 до 62 
години, a просечната старост 44 години и 8 месеци. Од вкупниот број 
испитаници, 5% имаа средно, 50% вишо и 45% високо образоваие. 
Работниот стаж на испитаниците беше 1.5 до 37 години, a просечниот 
стаж 18 години и 11 месеци.

Прашалници
Социјалната клима и работното задоволство беа мерени со два 

соодвтни прашалника адаптирани на македонски јазик и нормирани на 
примерокот во истражувањето. Десетте социјално-средински димен- 
зии на социјалната клима и двата индекса -  ИРО и ИРС, кои имаа трет- 
ман на независни варијабли, беа мерени со WES форма R скалата на 
работна средина, составена од 10 потскали насловени како и димен- 
зиите: Ан, КС, ПР, Ав, 0 3 ,  РП, Ј, KP, И и ФК, од по девет прашања 
секоја (вкупно 90 прашања) [6,7,8]. Прашањата беа следени со дихо- 
томен формат на одговори од типот точно-неточно. Скоровите на 
испитаникот ce добиваа како сума од поените на соодветно означен- 
ите дихотомни одговори, за секоја потскала посебно.

3a WES форма R скалата која ги мери реалните перцепции на 
постоечката училишна средина, во целина беше добиена интерна 
конзистентност за испитуваниот примерок -  Cronbach a  =0.491, а за 
секоја од потскалите како што следува: Ан- 0.688; КС- 0.418; ПР- 0.596; 
Ав- 0.107; 0 3 -  0.732; РП- 0.504; Ј- 0.713; KP- 0.277; И-0.680 и ФК- 0.422.

Мерките на работното задоволство беа третирани како зависна 
варијабла и добиени со скалата на работно задоволство што содржеше 
9 прашања развиена од страна џа Клох, Theoreil, Svensson & Waller, 1985 
г. цитирана во [25]. Со оваа скала беа опфатени значајните аспекти на 
работата, ставовите ипристапотнавработенитеконработаташ тоја 
обавуваат. На секое прашање му беше придружена 3- степена скала од 
Likert-ов тип на сложување при што, алтернативните одговори беа 
оценувани со 4 поени (ce сложувам), 2 поени (не сум сигурен) и 0 поени 
(не ce сложувам), при што првото прашање беше оценувано по обрат- 
ен редослед. Скалата во целина имаше значајна интерна конзистент- 
ност ( Cronbach a  =0.776) и прифатлива симултана валидност (rbis 
(40)=0.44; р< 0.05 ). Критериумот на валидност беше идентификуван 
според т.н. промотивен прогрес ( Мауег, 1987), цитирано во [1], со кри- 
териумот на успешност што е содржан во информацијата за висината 
на платата на поединецот во однос на просечната плата на вработен- 
ите со соодветно работно место.

Постапка
Прашалниците за мерење на социјалната клима и работното 

задоволство со неопходните напатствија за нивно пополнување, им беа 
поделени на вработените во кабинетот за наставници. Прашалниците 
ги пополнуваа индивидуално или групно за време на големиот одмор 
во присуство на истражувачот. Истражувањето беше спроведено во 
текот на една работна недела од првата половина на месец март 1997 
година.

Резултати

Од податоците добиени со прашалниците за мерење на заед- 
ничките комбинираните и посебните димензии на социјалната клима 
и за мерење на работното задоволство, во согласност со поставените 
хипотези, беа пресметани поврзаностите изразени со коефициентот на 
мултипла корелација (RY.xk)j корелација на суми (гсѕ), и Реагѕоп-овиот г- 
коефициент (Табела 1). Исто така беше направена мултипла регре- 
сивна анализа (Табела 2).

Табела 1. Коефициенти на корелација помеѓу мерките на работ- 
но задоволство Y и 10те димензии на социјалната клима Хк (к=1,2,...,10).

Корелирани Коефициент Ниво на
варијабли на корелација значајност
(Од 1 до III општи
хипотези)

I Y и Х12...10 R̂y.12...io=0-698 df=29 co 11 корелирани варијабли р<0.05
II Y и Хш Ry,i23 H).718 df=36 со 4 корелирани варијабли рО.01

rcs=rY.(Xi+X2+X3f0'49 df=38 со 2 корелирани варијабли рО.01
III Y и Х4678 R-Y.4678=0.432 df=35 со 5 корелирани варијабли р>0.05

rcs=rY.(X*4+X6+X*7+X8)= '0-25 df=38 со 2 корелирани варијабли р>0.05

Од 1 до 10 специфични хипотези df=38
Y и Х ј.Ан r=0.670 р<0.01
Y и Х2.кс r=0.338 р<0.05
Y и Х3.ПР i=0.107 р>0.05
Y и Х4.Ав i=0.211 р>0,05
Y и Х5.03 1=0.330 р<0.05
Y и Х 6.РП r= -0.05 р>0.05
Y и Х7.ј i=0.377 р<0.05
Y и Xg.KP 1=0.099 р>0.05
Y и Xç.pj i=0.364 р<0,05
Y и Х10.ФК i=0.017 р>0.05

Во Табела 2 ce внесени покрај регресивните равенки (1,2,3) до- 
биени со мултипла регресивна анализа што го поврзуваат работното 
задоволство (Y) и димензиите на социјалната клима (X), стандардната 
девијација (crYXk) и коефициентите ма мултипла детерминација
(R W

Табела 2. Податоци добиени од мултипла регресивна анализа

Регресивни равенки Стандардна девијација Коефициент на мултипла
o Y.xk детерминација R2YXk

1. Y=17.161+2.509X1.AH-0.440X2.KC-0.296X3.nP+
+0.606X4.^ + 0.069X5.03-0.241 X6.Fir0.1 92Х7_ј+
+0.156Х8.Кр-0.120Х9.и-0.034Х|0.фК 0у ]2 !о=4-223 R2Yi]2 io~0,487

2. Y=26.353+2.521X1.AH+0.678X2.KC-2.725X3.nP crY123=4.105 R2Y.I23=0.515

3. Y=34.486-0.951 X ^ + O . 108X6.Pn-1 ,054X*7.j+
+0,249Xg.Kn a Yi467g=5.320 R2Y_467g=0.187

Вредноста на стандардната девијација на работното задоволст- 
Bo(Y) изнесуваше

сту=5.895. Димензиите Х*4 и Х*7 во регресивната равенка (3) беа 
обратно бодувани.

А нализа на резултатите и дискусија

Од Табелата 1. ce гледа дека постои поврзаност помеѓу мерките 
на работното задоволство (Y) и мерките на здружените димензии (X) 
како и со трите комбинирани димензии (Хј+Хз+Хз) и со посебните пет 
димензии на социјалната клима Хк(к=1,2,5,7,9). Најзначајна е 
поврзаноста на Y и (Хј+Хз+Хз) (RY.123=0.718;p<0.01) (гсѕ=гу.(Х1+х2+хзг°-49; 
р<0.01) за комбинираните три димензии на социјалната клима во ИРО, 
со што исцело ce потврдува поставената втора општа хипотеза.Тоа 
укажува дека повисокиот индекс на работни односи кој е показател 
на работната поддршка, предизвикува кај мнозинството вработени 
поголем степен на работно задоволство. Зголеменото работно задо- 
волство според [21,22] може да ce третира дека е резултат на зголеме- 
ната поддршка што на вработените им ja пружаат нивните прет- 
поставени и колегите како и на нивната ангажираност со работа. 
Значајна е поврзаноста на Y и X ( R Y 12 . . . i o = 0 - 6 9 8 ;  р<0.05) за здружените 
димензии на социјалната клима , со што исцело ce потврдува поставе- 
ната прва општа хипотеза. Таквиот резултат е во согласност со 
тврдењето презентирано во [15,16,17] дека со варијација на интерпер- 
соналните,персоналните и структуралните фактори на социјалната 
клима и со нивната интеракција во широк oncer варира и работното 
задоволство.

Пројавеното работно задоволство во училишната средина освен 
на зголемената работна поддршка и ангажираност со работа ce должи 
и на зголемената автономија, ориентација на задачите, сузбиениот 
работен притсок, јасноста на работните цели, партиципативното 
раководење, иновациите и пријатното работно опкружување.

Од посебните димензии, најсилна поврзаност (г=0.670; рО.01) по- 
кажува димензијата Х1.Ангажираност a значајни поврзаности (г=0.377; 
р<0.05; г=0.364; р<0,05; г=0.338; р<0,05 и г=0.330; р<0.05 ) димензиите кои 
респективно ce однесуваат на јасноста на работните цели, иновациите, 
кохезија со соработниците и ориентација на задачи. Добиениот резул- 
тат за димензијата ангажираност според [5,9] може да ce должи на нас- 
тојувањата кај вработените во училишната средина да ги исполнуваат 
своите работни задолженија, работниот морал и интересноста на обра- 
зовно-воспитната работа со младите личности на учениците. Резул-

татите кои ги потврдуваат специфичните хипотези можат да ce објас- 
нат според [14] со создадената социјална клима во училиштето која во- 
ди до постигнување поголема ефикасност на вработените. Од аспект 
на знакот на поврзаноста на Y со комбинираните четири димензии 
(Х*4+Х6+Х*7+Х8) во ИРС и со посебните димензии на социјалната кли- 
ма Хк(к=3,4,6,8,10), податоците од Табела 1 делумно ги потврдуваат тре- 
тата општа и четири специфични хипотези.Најдената негативна 
поврзаност помеѓу Y и ИРС, може да ce толкува во согласност со 
[28,29] како способност на повеќето вработени да ги исполнат своите 
работни обврски и ефикасно да ce справат со работните стресови. Тоа 
прави индексот на работни стресови во оваа училишна средина да биде 
следен со поголемо работно задоволство кај вработените. Делумно 
потврдените специфични хипотези во склад со [7] укажуваат дека 
зголемената автономија, поддршка од претпоставениот и физичкиот 
конфорт како и разрешениот работен притисок во училишната сред- 
ина ce поврзани со поовисок степен на работно задоволство кај 
вработените.

Од резултатите на извршената мултипла регресивна анализа 
(Табела 2) произлегува дека вредностите на стандардните девијации 
Оу.хк во однос на <7у ce намалуваат што доведува до подобрување на 
процената на варијаблата Y врз база на регресивните равенки (1,2,3). 
Со учество од 51.5% и 48.7% во варијацијата на работното задовол- 
ство, ИРО и здружените димензии на социјалната клима (X) ce изд- 
војуваат како едни од најзначајните фактори со кои ce определува сте- 
пенот на работно задоволство во училишната работна средина ( R2Y.xk 
од втората и првата регресивна равенка). Овие наоѓања го потврду- 
ваат порано донесениот заклучок за работната поддршка како најз- 
начаен фактор на работното задоволство и покажуваат дека улогата 
на социјалната клима како значаен проценител на работното задо- 
волство во секоја работна средина ce специфицира и ce одигрува на 
примерот на конкретнава образовно-воспитна средина. Учеството на 
ИРС со 18.7% во варијацијата на работното задоволство, го потврду- 
ва порано донесениот заклучок за успешното справување со работните 
стресови што го определува нивниот придонес во работното задовол- 
ство (R2Y.xk °Д третата регресивна равенка).

Од гледиштето за работното задоволство, како детерминирано 
од интерперсоналните, персоналните и структуралните фактори на 
работната средина, нивната интеракција и взаемното дејство со 
вработените, нужно следи и заклучокот дека секаква варијација што 
би настанала во социјалната клима ќе ce манифестира со соодветни 
промени во присутното работно задоволство. Со тоа,изучувањето на 
работното задоволство има особено значење кога е неопходно да ce

добијат информации за тоа каква социјална клима постои во дадена 
работна средина. Целта на ова истражување беше да ce проучи соз- 
дадената социјална клима, во една воспитно-образовна работна сред- 
ина на ниво на основно училиште, од аспект на степенот на работно 
задоволство кај наставниот кадар, училишниот психолог, педагог и 
библиотекар. Социјалната клима беше идентификувана преку интер- 
акцијата на интерперсоналните, персоналните и структуралните фак- 
тори на работната средина. Ce најде дека така создадената социјална 
клима, кај мнозинството вработени ce манифестира со зголемен сте- 
пен на работно задоволство. Таквиот степен е најизразен за работ- 
ната поддршка и здружените фактори на работната средина како и за 
димензијата ангажираност. Зголемениот степен на работно задовол- 
ство очигледно ќе има поволен одраз врз квалитетот на наставниот 
процес, што ce согласува со наодите на [23,24,25,30,31] за позитивно- 
то влијание на индивидуалното работно задоволство врз резултатите 
постигнати на ниво на училиште.

Трите фактори на училишната работна средина создаваат соци- 
јална клима што ce карактеризира со следниот профил. Просечна ан- 
гажираност на вработените со работата, поддршка што тие меѓусебно 
ja пружаат и што им ja дава претпоставениот, нагласеност на добро- 
то планирање и ефикасното работење, јасни претстави за работните 
цели и задачи, нагласена автономија во работењето, интерес кон развој 
на разновидни нови пристапи, послабо изразени работни притисоци, 
задоволителен физички конфорт и редовна, но не и строга контрола 
од страна на претпоставениот. Поспецифично, мнозинството 
вработени во ова училиште ce вистински ангажирани со воспитно- 
образовниот процес, лично ce заинтересирани едни за други, меѓусеб- 
но ce помагаат и ja имаат поддршката од нивниот директор. Во 
училиштето преовладува партиципативно раководење што според 
потребите на работата е надополнето и со елементи на ограничено ав- 
торитарно раководење. Тоа ce манифестира во зголемен степен на 
автономија на вработените и во контрола на нивната работа од страна 
на директорот како повеќето вработени ce ориентирани на вообичаен- 
ите работни задачи. Тие ce изложени на зголемени притисоци и барања 
од работата со кои успеваат да ce справат и да ги исполнат работните 
обврски квалитетно и на време. Работната околина воглавно ги ис- 
полнува стандардите за удобно работење во поглед на осветленоста, 
боите, декорациите, распоредот на мебелот и средствата за работа. 
Сепак, може да ce направи внатрешно преуредување и осовремену- 
вање.

Сумирајќи ги резултатите за работното задоволство произлегу- 
ваат неколку констатации. Вработените извршуваат значајна и одгов-

орна работа во која ги применуваат сите свои знаења и споособности 
при што можат да ги согледаат конкретните резултати од работата. 
Работата им причинува задоволство, таа според својата природа е 
разновидна и опфаќа работни задачи кои не ce еднолични и монотони. 
Вработените ce гордеат со својата работа која ги стимулира во развој 
на нивната креативност при извршувањето на истата. Можностите за 
напредување во работата ce просечно изразени.

Имајќи предвид дека работното задоволство на наставниот кадар 
во училиштето е многу значаен фактор за успехот на учениците, 
неопходно е да ce создаде клима во која ќе постојат поголеми можнос- 
ти за развој и манифестирање на индивидуалните интереси и склонос- 
ти на наставниот кадар. Ова го потврдуваат резултатите кои недвос- 
мислено укажуваат дека училиштата кои практикуваат начини и сред- 
ства за развој на кадарот, креираат поповолна социјална клима што 
е поврзано со поголемо работно задоволство на вработените [9].

Elisaveta SARDZOSKA

SOCIAL CLIMATE AND JOB SATISFACTION 
IN SCHOOL WORK ENVIRONMENT

(Summary)

The study of social climate in educational work environment attracts a great 
deal of interest recently. It has been shown that created social climate particu
larly affects the efficiency and job satisfaction of employeed staff in education 
which is manifested by the quality of the educational process. In this study, the 
effects of social climate in educational environment were considered through the 
degree of job satisfaction caused by the characteristics of the selected school work 
environment. In the research, 40 examinees of two genders were encompassed, 
employed in one central primary school in Skopje. For this purpose three gener
al and ten specific hypotheses were postulated. Existence of important correla
tion was presumed between the measures of job satisfaction and general measures 
combined in two indexes of work relations and work stressors, as well as spe
cific dimensions of social climate: involvement, coworker cohesion, supervisor 
support, autonomy, task orientation, work pressure, clarity of work goals, man
agerial control, innovation and physical comfort.

Measures of job satisfaction had a treatment of dependent variables and 
measures of dimensions were treated as independent variables. For the index of 
work relations, the general dimensions of social climate and five of the specific 
dimensions (involvement, clarity of work goals, innovation, coworker cohesion 
and task orientation), significant correlation was found, which was also confirmed 
by multiple regression analysis. In addition, the highest correlation was obtained 
between job satisfaction and the work support measured by the index of work re
lations. These results in conjunction with the sign of correlation largely confirmed 
the postulated hypotheses, emphasizing the positive impact of social climate in 
school environment over the degree of job satisfaction among educational staff.

